
ცირკულარული ეკონომიკა (CE) სულ უფრო ფართოდ განიხილება, როგორც ეფექტური 

მიდგომა კლიმატის ცვლილების შერბილებისა და რესურსების მდგრადი მართვის 

უზრუნველსაყოფად. თუმცა, ცირკულარული ეკონომიკის სტრატეგიების პრაქტიკული 

განხორციელება ხშირად აწყდება გამოწვევებს, რომლებიც დაკავშირებულია მონაცემთა 

ნაკლებობასთან, მონიტორინგის სირთულესთან და სივრცითი უთანასწორობების 

უგულებელყოფასთან. ამ კონტექსტში გეოგრაფიული საინფორმაციო სისტემები (GIS) 

მნიშვნელოვან ინსტრუმენტად ყალიბდება, რადგან ისინი უზრუნველყოფენ ნარჩენების 

გენერაციის, გადაადგილებისა და გადამუშავების პროცესების სივრცით ანალიზს და 

პოლიტიკის შედეგების ვიზუალიზაციას. 

 

სემინარში განხილულია ცირკულარული ეკონომიკისა და GIS-ების ინტეგრაციის 

საერთაშორისო პრაქტიკა, ევროკავშირის მაგალითზე, სადაც GIS ფართოდ გამოიყენება 

ნარჩენების მართვის დაგეგმვაში, ინფრასტრუქტურის ოპტიმიზაციასა და კლიმატის 

პოლიტიკის მხარდასაჭერად (Kirchherr et al., 2017). 

 

საქართველოს მაგალითზე ასევე გაანალიზებულია ნარჩენების მართვის არსებული სისტემა, 

საკანონმდებლო ჩარჩო და GIS-ის გამოყენების მიმდინარე პრაქტიკა. შედეგები მიუთითებს, 

რომ GIS-ის ინტეგრაცია ცირკულარულ ეკონომიკის პოლიტიკაში ჯერ-ჯერობით 

შეზღუდულია. თუმცა, საქართველოში ეს პოლიტიკა თანდათან იხვეწება და საერთაშორისო 

მხარდაჭერები არსებობს, რაც ქმნის საფუძველს GIS-ის უფრო სისტემური დანერგვისთვის, 

როგორც ნარჩენების მართვაში, ასევე CE-ის უფრო ფართო პოლიტიკურ სტრუქტურებში 

(UNDP in Georgia, 2025).  

 

სემინარის დასკვნით ნაწილში შემოთავაზებულია რეკომენდაციები. 

